
Банктің дамуы - елдің мүддесі. Қазіргі таңдағы дағдарысты ескерер болсақ,
коммерциялық банктердің активті операцияларының жұмыс жүріп жатыр деп айтуға əбден
болады. Себебі, сол активті операциялар арқылы несие алып, өз қажеттіліктеріне жұмсап
жатыр деп айтуға болады. Сонымен, нарықтық экономикаға көшу жағдайында банктік
салада коммерциялық банк əр түрлі операцияларды жүргізу кезінде өзіне қабылдайтын
активті операцияларды бақылау дұрыстығының маңызы артады. Банктің активті
операцияларын басқарудан алдын оның қаржылық жағдайын аса назар аудару қажет [1].
Қаржылық жағдайын жан-жақты тексерулер барысында мынадай сұрақтар қамтылады:

а) банктің қаржылық жағдайымен жүргізілетін операциялардың саласын анықтау.
Бұл активтер мен кассаны түгендеу, ішкі бақылау шараларын орындауын тексеру,

белгіленген тəртіптерді сақтау мен құжаттардың дұрыс жүргізілуі;
ə)басқару сапасын бағалау, олар мыналарды қамтиды:
 - операторлар жағынан басшылықтың бақылауын бағалау;
 - банк басшылығына берілген құзіреттер мен олардың жүзеге асу тəртібін зерттеу;
 - қызметкерлердің қызметке сəйкестігін жəне қайта дайындау тəртібі;
 - иерархиялық құрылым мен екі жақты бақылау.
б) заңдар мен инструкцияларды сақтауына бақылау жасау.
Құжаттар мен заңдардың жəне белгіленген əдістердің сақталуын тексеру;
в) бухгалтерлік есеп беруді жүргізудің дəлдігі.
Аудиторлық тексеру нəтижесінде алынған санкциялар мен рекомендацияларды

сақтау, келісімдер бойынша құжаттарды жүргізудің дəлдігін жəне дұрыстығын бағалау.
г) активтердің сапасын тексеру.
Операторлар кеңесімен жасалған несие саясатының толықтығы мынадай бағыттарды

қамтиды:
- жеке тұлғалар мен компанияларға берілетін несиелердің қатынасы;
- банктер үшін қолайлы бағалы қағаздардың түрлері;
- бағалау тəртібі;
- несиелердің шекті көлемі;
- несиені бағалау əдістемесі;
- несиенің қайтарылуы мен несиелік қабілеттілігін бақылау;
- несиенің «ескіруі», пайыздардың тоқтатылуы мен несие бойынша шығындарды

жабу үшін резервтерді құру.
д)  банктің төлем қабілеттілігін бағалау.  Бұдан кейін банктің төлем қабілеттігі мен

банк балансы бағаланады [2]. Бұл əдетте банктің жоғары менеджментімен жəне аудиторлық
жеке-жеке қарастыруды қамтиды.

Бұл бақылауды түрлі əдістер арқылы жүргізуге болады. Мысалы, қазіргі
коммерциялық банктер активті жəне пассивті операцияларын басқару жұмысын  орындайды.
Бұл екі түрлі операция бір бірліктің екі қарама-қарсы жақтары секілді көрінеді, себебі,
пассивтік операциясыз активті операцияның болуы мүмкін емес, ал активті операциясыз
пассивтік операцияның мəні де жоқ. Алайда, жүзеге асырылатын банктік операцияларының
барлығы,  күмəнсіз,  бір мақсатты көздейді –  табыстың өсуі жəне шығынның кемуі. Банктің
тартылған қаражаттары активтік операциялар, оның ішінде несиелік операциялардың 90%-ға
деген ресурстар қажеттігін қанағаттандырады. Банктер заңды жəне жеке тұлғалардың
уақытша бос қаражаттарын тарта отырып, коммерциялық банктер халық шаруашылығының
қосымша айналым қаражаттарына деген сұранысымен қатар халықтың тұтыну қажеттілігін
қанағаттандырады [3].

Банктердің тартылған қаражаттары депозиттер жəне депозиттік емес тартылған
қаражататр болып бөлінеді. Депозиттер банк үшін бірден-бір арзан ресурс көзі болып
табылады.

Депозит – бұл клиенттердің (жеке жəне заңды тұлғалардың) банктегі белгілі бір шотқа
салған жəне өздері пайдалана алатын қаражаттары.

Шетелдік банктік тəжірибеде алып тастау тұрғысынан қарағанда депозиттер:
· Талап еткенге дейінгі депозиттер
· Мерзімді салымдар
· Жинақ салымдары деп ажыратылады.

Тəуекелді төмендету жөнінде
банктің шараларды

орындауына бақылау
мониторингін жүргізу

«Банк тəуекелдерін бағалауда
өзгерістер енгізу

Банк
жетекшісіне
ұсыныстар

Тəуекелді анықтау,
бағалау

Ішкі жəне сыртқы аудан
ұсыныстарымен танысу

Тексеру жөнінде бір
тұтас есеп жасау

Қашықтан талдау
мəліметтерін

Толық ауқымды
тексеру

Мақсатты
тексеру

Инспекциялық бақылау

Жоспарлы жəне
мақсатты тексеру

Тексеру
əдістемесі

Талап еткенге дейінгі депозиттер белгісіз уақытта салымшылардың ағымдағы, есеп
айырысу шоттарында болатын ақшалай қаражаттар, олар банкті алдын ала ескертусіз кез
келген уақытта салымшылар мен алынуы, немесе басқа шотқа аударылуы мүмкін. Əдетте
банк талап еткенге дейінгі салымдар бойынша ең төмен пайыз төлейді немесе мүлдем
сыйақы төленбейді. Талап еткенге дейінгі депозиттер бірінші кезекте ағымдағы есеп
айырысуларды жүзеге асыру үшін арналған [4].

Мерзімді салымдар белгілі бір айдан жоғары мерзімге орналастырылады. Салымшы
үшін ақшаларды ұзақ мерзімге салудын мəні жоғары пайыздарды табу болып табылады.
Сондай-ақ банк үшін бұл депозит тиімді. Мерзімді салымдар меншікті мерзімді салымдап
жəне кері алу туралы ескертуі бар мерзімді салымдар болып бөлінеді.

Жинақ салымдарының кеңірек тараған түрі кəдімгі жинақ шоты немесе жинақ
кітапшасы бар шот деп аталатын жинақ салымы.  Шот иесі шотқа ақша салу,  одан кері алу
үшін жинақ кітапшаларын міндетті түрде ұсынуы керек.

Коммерциялық банктердің активті операциялары келесідей түрлерге бөлінеді:
1. Несиелік операциялар;
2. Инвестициялық операция, яғни бағалы қағаздар бойынша;
3. Қаржылық опеарациялар (лизинг, факторинг, форфейтинг);
4. Кассалық операциялар
5. Делдалдық-комиссиондық операциялар.
Коммерциялық банктердiң екiншi басты қызметi – экономиканы жəне халықты

несиелендiру [5]. Бұл қызмет банктiк қызмет көрсету аясындағы маңыздыларға жəне банктiң
активті операцияларына жатады. Банктің несиелік операциялары негізінде несиелік портфель
құрылады.  Банктің несиелері біршама табысты жəне тəуекел дəрежесі де жоғары болып
табылады. Несиелік операция банктің операцияларының жалпы басым бөлігін (80%)
құрайды [6]. Бұл мақаладан түйетініміз, қазіргі нарық заманында банктегі активті
операциялар халық үшін маңызды.   Сол активті операцияны дұрыс басқара алатын болсақ,
халық үшін тигізер пайдасы мол деп айтуға болады.

Несие қоржыны  бұл несиелік тəуекелдің əр түрлі факторларына немесе олардан
қорғану тəсілдеріне байланысты критерилер бойынша жіктелетін несиелер жиынтығын
білдіреді [1].


